
SCHREIBEN VON HANS ULRICH HAMMER, VON MALTERS, AN HPTM. [ BEAT
JAKOB II . ] ZURLAUBEN

"Eüwer Edell Vest Sey Mein Under Thänigisten dienst unnd gruoss mit
Sampt Eüwerem Ehegemachei [Maria Barbara ZurlaubenJ Mit geneigtem Wil¬
len Anvor

Mich Nimbt Sehr wunder das mir der her hauptman kein brieff oder Ant¬
wort schiket ob der burkhart hass noch bey läben sey oder nit wan sach
wäre das er solt gestorben sein , So kan sein frauw auch Sich darnoch
verhalten dan sein frauw hat kein Rast kein Ruo , dan er hat kurtz Arm
gehabt unnd ein stumpenhandt unnd sein Neimen Möcht überhört worden
sein oder letz angäben worden sein dan will ir Jn Jacob hass * [ genannt
habt ?] und er burckhart hass heist , unnd Jst mir angäben worden er sey



gestorben vor Etlieh Jahren So bit Jch den . . . herr hauptman Jhr wel¬
len mich doch gewüsse bericht schiken welchen wäg es seige , dan sein
frauw hat gross kumer die will sey kein Ruw hat Tag unnd Nacht , doch
hat sey lassen Mässen lässen unnd Jst allwill glich kein Rast unnd
Ruo

Unnd wan Sach wäre das der burckhardt hass dem herr hauptman Noch et¬
was schuldig wäre So könen Jhr bey seinem brüöderen Suochen Hanss Jost
hass der wärchträger [ =Wergträger ?] unnd heinrich hass der wirt Zu Ud-
ligerschwil [ =Udligenswil ] So wird er dort etwas hinderlassen haben So
könen Jhr dort Suochen ” .

1 ) Dabei dürfte es sich um den 1703 in der Kompagnie Zurlauben/Andermatt im
Regiment Amrhyn in mail . /span . Diensten vorkommenden Jakob Hass handeln,
S . AH 85/5 Nr . 35.

Original AH 98 , 273

